
BILÍLÍNGÍYA KLISTO

 Ezali mpenzamalamumingi, mpo na yo koloba bongo.
Nazali mpenza na esengo ya kozala na ndako ya Nkolo.

Ezali na esika se moko ya malamu koleka, ezali kozala elongo
ná Nkolo. Boye te? Ntango ekómaka…Ba-mpasi, mimekano pe
mindondo nyonso ya bomoi ekonyangolama kati na eleko moko
monene ya nkembo. Pe na ntembe te, tozali kotalela na kozela
ntango oyo tokomona Ye.
2 Pe mokolo mosusu, moto moko azalaki kotuna ngai, alobaki:
“Okanisi, NdekoBranham, ete Boyei naNkolo ekómi pene?”

Nalobaki: “Nazokanisa yangompenza bongo.”
Alobaki: “Ee, nasili koyoka yango esali ntangomolai.”

3 “Kasi,” nalobaki, “mokolo moko okoyoka yango mpo na
mbala ya suka.” Bomoni? Ya solo, mpo mokolo moko, Ye—Ye
akokóma. Pe na ntango nyonso oyo yango ezali, ngai nalingi
bobele komíléngele. Ngai…ezali…
4 Mokolo mosusu, tozalaki koloba liboso na bato na
mombongo, bazalaki ba-avocats, pe bongo na bongo. Pe—pe
balobaki…Moko alobaki: “Mwango na yo—na yo ya liboso
mpenza na bomoi ezali nini?”

Nalobaki: “Nazali na yango moko.”
Alobaki: “Ezali nini?”

5 Nalobaki: “Kobikisa milimo mpo na Klisto.” Yango nde e—
eloko sé moko oyo ngai…
6 Mposa na ngai ya monene koleka, pe mposa na ngai bobele
moko, ezali komona Yesu Klisto akembisami. Nazali kobikampo
na yango.
7 Pe nazali mpenza na esengo, na litatoli na biso, été mibu
ntuku misato na moko ezali kokokisama sikawa, nasili kosalela
Ye na komikitisa. Soki esengelaki ete na bika mibu milió moko,
ete nazalaki na bomoi molai ndenge wana, nakosepela kobika
miníti moko na moko na yango mpo na Ye. Mpamba te ngai…
Pe soki nayebaki ete na suka nakobóyama, ezali litomba monene
ya kobikampo naYe! Azali mpenza sóló pemalamumingi!
8 Pe, na mibembo na ngai nyonso na bomoi, natikalá komona
ata eloko moko te, na lolenge moko to mosusu, oyo ekokani na
bondeko tozalaka na yango elongo, ntango tozalaka ngai moko
ná Ye. Boyokani ya bopolo moko te eleki yango. Ezali monene
koleka bolingo mpo na makambo nyonso, mpo na mwasi, bana,
to eloko nini, ezali bolingo yaKlisto. Yango ezalimalamumingi.
9 Sikawa, tozali na esengo mingi komona mayangani ya
kolamuka kokóba mpóso mobimba. Pe nayókaki ete Ndeko

Parnell, ná bandeko mosusu, bateyaki malamu mingi mpenza
awa. Pe tozali kolikia ete ntango nyonso ya kolamuka oyo…
10 Ntango mosusu bato basósólaka kolamuka malamu te.
Bamosusu bakanisaka ete kolamuka ezali komema bandimi ya
sika na lingomba. Te. Wana ezali nde mbano ya kolamuka.
Kasi kolamuka ezali kolamukisa lisusu eloko oyo esili kozala na
lingomba. Bomoni? Ezali—ezali komema eloko yango. Bango…
11 Nazalaki ya kotelema mokolo moko pembeni na libóngo
ya mbu. Pe na—nakanisi ete nasilá koloba yango mbala mingi.
Kasi ezali…Esálémá kala, eleki mibu mingi. Pe ezalaki mpenza
mbala na ngai ya liboso ya komona…Ee, ezalaki mbu te.
Ezalaki LacMichigan. Hope ná ngai tozalaki kuna ntango Likita
ya Mokili mobimba esalemaki kuna. Ezalaki, nakanisi, pene na
mobu 1922, Ndeko Egan, soki namikaniseli malamu mpenza,
ntango Likita ya Mokili mobimba esalemaki na—na Chicago.
Ezalaki mbala na ngai ya liboso ya komona etanda monene ya
mai. Nazalaki ya kotelema wana mokolo yango, pe namonaki
ba-mbonge yango ya minene. Ezali kaka lokola…na ntongo ya
Pásika, basalaki liyangani ya kobima-na-moi kuna. Pe nazalaki
komona ba-mbonge minene wana koya pe kozonga, pe, oh,
ezalaki lokola ezalaki mpenza na esengomingi.
12 Kasi nakomaki kokanisa: “Oyebi, mai ebakisami te na lac
yango, pe ékokoba kosálá bongo, koleka ndenge ezalaka, ntango
efandaka mpenza kimia. Ezali boíké ya mai yango moko, ata
litangá moko ebakisami te.” Kasi namilobelaki: “Ee, mpo na
nini mi—mipepe eyaka ko—koningisa láki yango ndenge wana?”
Ezalaka mpo na kobimisa bosoto nyonso libanda na láki.
Bomoni? Ebwákaka bosoto nyonso na libóngo. Ntango…
13 Na bongo nakanisi: “Ezali lokola láki yango ezali kozua
kolamuka.” Bomoni? Ezali koningisa yango, pe kopumbwisa
yango, pe kobenda yango, kino bosoto nyonso ébima libanda.
Ezali lolenge wana nde kolamuka ezalaka, epésaka biso nzela
ya kokóta kati na Molimo ya Nkolo, kosepela, kobongisa
makambo mabé na biso, kotambola pene koleka, komibulisa
lisusu, pe komipesa, kino makambo nyonso pe ntembe ya mokili
ekobwákama na libóngo, bomoni. Boye kobanda ntango wana,
ekomi kotambola moko ya malamu pe ya péto, ntango masuwa
oyo ya kala ya bomoi ebandi konana na kati na yango. Oh, ozali
lisusu na ntina ya kokeba mingi-mingi te, mpo makambo nyonso
elongwe na nzela. Ezali malamu.
14 Ee, na mpokwa oyo, tolingi koumela mingi te, lokola ezali
mokolo ya lendí na mpokwa, pe mpokwa ya liboso na mpóso,
mpo na mpokwa na biso ya kolamuka. Pe nazalaki mpenza na
esengo ya kopesa nsango ete kolamuka ezali kokóba.
15 Pe nazali na baninga mingi. Nazali komona bandeko mosusu
awa, pe bato oyo bapesaki ngai ba-ndóto oyo balótaki, na mwa
ba-mpóso eleki. Pe Nkolo asungaki ngai na kozua ndimbola na

yango sikawa. Nayebi te ba-nani bazali na kati na biso awa, pe
bapaya boni, tomakambo ninimosusu. Kasi NkoloNzambe azali
kokóba kopesa ndimbola ya ba-ndóto. Ezali mpenza bongo pe
ebongi be.
16 Pe Ye azali se Nzambe moko yango oyo azalaki na mikolo ya
Yosefe, ntango—ntangomokonzi alótaki ba-ndóto. Pe alimbolaki
yango mpo na ye, pe yango ezalaki mpenza bongo. Pe ba-
ndóto yango mosusu ezali naino kokokisama kino lelo. Mbano
na yango ezali kokóba kosalema. Pe Daniele, na mikolo ya
Nebukadanesala.
17 Pe mwa mokengeli na biso ya malamu, lokumu, pe
komikitisa, kala mingi te, ee, a—alingaki mpenza kosenga te ete
násunga ye lisusu na mpóso oyo. Alobaki: “Nayebi ete oza ya
kolemba, Ndeko Branham. Kasi,” alobaki, “ee,” alobaki, “tozali
bobele kozela pe komituna.” Ezali malamu.
18 Likambo mosusu, esengelaki ete nálongola manáka ya
liyangani ya Sydney, na Australie, kala mingi te, mpo baboyi
kopesa ngai visá, bomoni, ya kobima na Etats-Unis na ngonga
oyo. Pe, boye, ná makambo mosusu, boye nakoki mpenza
kokende na ngonga oyo te. Nayebi te ntango nini nakozala na
makoki ya kokende. Kasi kala mingi te, nakokoka kokende. Kasi
lokola tosengelaki kozongisa yango sima mwa moke, nakokende
sikawa na Chicago, na—na mayangani ekosalema na Chicago.
Mpo na yango, bango basilaki kopanza nsango ete nakozala
kuna, kasi ngai nayebaki yango te. Na ntango oyo esengelaki
názala kuna, esengelaki nde názala na Bisanga ya Fidji, esika
elobamaki ete ebele na bato bakosangana pe kuna, na bisanga.
Kasi nakokoka kosalamayangani yango te sikawa, kuna, mpo na
ndingisa ya visá. Pe, kasi, kala mingi te, nakosala yango. Bazali
sé kozela.
19 Sikawa, nakozala na Chicago. Gene, oyebi na mikolo nini
yango ekosalema? Ezali na moto moko oyo ayebi likambo nini
elobámáki likolo na yango? Nayebi ata te ntango nini ekosalema.
Namonaki yango bobele na zulunále Motindami Ya Kondima.
Nakanisi ete ekobanda pene na mokolo ya 4 to ya 5 ya sanza, to
eloko moko ya ndenge wana. To, ezali na mpóso ekolanda, pene
na mpóso moko kobanda sikawa, na mikolo zomi. Boye, nazalaki
na motema likolo mingi, pe nazali na mposa ya mabondeli
na bino.
20 Sikawa, na mpokwa oyo, nasili kopona mwa Makomi ya
kotánga, soki bokolinga kotánga elongo na ngai, na Santu Yoane
mokapo ya 13, bobele eteni moko. Mpo na bino baoyo bozali
na ba-Biblia na bino pembeni, pe bolingi kolanda litángi, wana
tozali kotánga.
21 Pe mbala moko sima na liyangani oyo, na mpokwa oyo,
ekozala na boyekoli molúlú-ya-libala awa. Na bongo, bobele
ntango tokobima, soki tokokoka kosala yango na lombangu

mpenza. Na kowelela te; kasi bobele ntango ndako-ya-nzambe
ekotikala polele, na sima, bakoyekola molúlú-ya-libala. Pe
ekozala na libala moko awa, lobi na mpokwa. Bana na biso
mibale kati na lisangana ya tabernacle oyo bakobalana lobi na
mpokwa, ndenge bino nyonso boyebi. Ndeko na biso molingami,
David Wood azali kobala, ákobala Marilyn Jeffries, lobi na
mpokwa, awa na tabernacle, liboso liyangani ébanda. Na bongo,
bakoyekola molúlú ya libala yango. Bobele…Ekozala lolenge
ya momesano te; ekozala libala ya molúlú ndambo na lolenge ya
momesano mpo na lobi na mpokwa.

Sikawa, liboso tótánga Liloba na Ye, tóbondela.
22 Nzambe Tata, wana toyei na limemia nyonso Liboso na
Yo, tomemi liboso na biso Nkombo ekoká-na-nyonso ya Yesu,
tondimisami ete Okoyoka biso.Mpamba te, Ye alobaki: “Bósenga
Tata eloko nyonso na Nkombo na Ngai, Ngai nakosala yango.”
Na yango, lokola bandimi Baklisto, toyei, na mpiko nyonso, na
Ngwende ya ngolu, na koyeba oyo, ete, soki mitema na biso
ekweisi biso te, boye toyebi ete lilómbo na biso eyanolami na
Nzambe.
23 Pe tobondeli ete bomoi na biso esepelisaka Yo mpenza, na
nzela na koyambola mabe na biso, pe boyengebene na Ye mpo
na kolimbisa biso, mpo ete ba-mpósá na biso ékokisama na
mpokwa oyo. Pe, Nkolo, mposa na biso ya monene koleka ezali
ete tómóna ngolu monene na Yo kosopana likolo na biso, pe e—
ezali, kolimbisa masumu na biso pe kobikisa bokono kati na
biso. Pe Ókoka kolobela biso na nzela na emoniseli, to lisakoli,
to eloko nyonso oyo Olingi koloba na Lingomba na Yo. Tika
ete mitema na biso ékoka koyamba Molimo na Yo. Tika ete
tomikangisa mpenza na nsinga oyo esimbi nyonso na mpokwa
oyo, mpoMolimoMosantu ékoka koloba na mitema na biso, mpo
na kozua nkembo longwa na Bozali na Ye.
24 Sikawa,Nkolo, tozali kobondelampo na baoyo nyonso bazali
na bokono pe bosenga. Mpamba te, bobele liboso ya koyá awa,
ndenge secrétaire na biso amemaki na mesa ya biró na ngai, na
mikolo mibale oyo eleki, molongó molai ya ba-nkómbó, na ekólo
mobimba, ya bato oyo bazali na bokono, baoyo bazali kobunda
na liwa, boséngá makasi ekomami na motáné. Pe wana natii
mosapi na ngai likolo na moko na moko na yango, kotaláká
lokasa yango, ENzambe, liboso na losambo oyo, nampokwa oyo,
nasengi ngolu pe mawa na Yo, mpo na moko na moko. Yo oyebi
moko moko na bango nyonso, pe eloko nini bazali na bosenga
na yango.
25 Pe tokobosana te, Nkolo, baoyo basili kolongwa na bokono,
na mpokwa oyo, baoyo bazali kuna na ba-ndako ya mibange pe
bibósono. E Nkolo Nzambe, mingi kati na bango bazali bana na
Yo baoyo basukolami na Makila. Oh, ntango tókokoma mibange,
pe balingami na biso basili kobosana biso, tozali na libóndisi

moko: Nzambe abósanaka ata moke te. Misala na biso nyonso
ekomami na Buku ya Bomoi, pe ezali Liboso na Ye libela na
libela. Pe tobondeli mpo na bango, nampokwa oyo, Nkolo.
26 Tosengi mawa mpo na ekólo na biso. Mpo na baoyo bazali
kosumuka pe kosala mabé, pe mpo na baoyo bazali na bisika
ya milángwá pe—pe bisika ndenge na ndenge ya masumu,
na mpokwa oyo, tosengi bolimbisi ya ngolu, Nkolo. Pe tozali
kobondela ete Ósunga biso mpenza, Nkolo, mpo mitema na
biso étonda mpenza na bolingo mpo na Yo, yango ekozala
mposa na biso monene koleka mpo na kosalela Yo pe komona
babikisami yango.
27 Pámbola litángi ya Liloba, pe nyonso tókosala. Togumbimitó
na biso na komikitisa pe totóndi Yo, mpo tosengi yango na
Nkombo na Yesu. Amen.
28 Sikawa bózua Buku ya Santu Yoane, mokapo ya 13,
tokotánga eteni moko.

Sikawa, liboso na féti ya pásika, Yesu ayebaki ete
elaka esili kokoka ete álongwa na mokili, kokende epai
na Tata, lokola alingaki bato na ye oyo bazalaki na
mokili, alingaki bango kino na suka.

Pe wana bazalaki kolia bilei ya mpokwa, zabolo
sikawa asilaki kotia na motema ya Yudasi Mokeliota,
mwana na Simona, likanisi ya koteka ye;

Yesu ayebaki ete Tata asilaki kopesa makambo nyonso
na maboko na ye, pe ete autaki na Nzambe pe azalaki
kokende epai na Nzambe;

Atelemi na bilei ya mpokwa, pe atiaki bilamba na ye
ya libanda pembeni; pe azuaki lisumé, pe amizingaki na
yango.

Na sima, asopaki mai na saani, pe abandaki kosukola
makaka ya bayekoli, pe kopangusa yango na lisumé oyo
amizingaki na yango.

Bongo akómaki na Simona Petelo: pe Petelo alobaki
na ye, Nkolo, yo ósukola makaka na ngai?

Yesu azongiselaki ye monoko ete, Oyo nazali kosala
sikawa oyebi te…kasi okoyeba yango na sima.

29 Tika ete Nkolo ábakisa mapamboli na Ye na litángi ya Liloba
na Ye. Nalingi kozua lokola li—liteya, na mpokwa oyo, bobele
mpo na ntango moke, motó ya liteya ezali: Bilílíngí Ya Klisto.
Pe nalingi, lokola motó ya liteya: “Oyo ekozala nini? Eloko nini
esengeli mpo na kosála Moklisto?”
30 Sikawa, nayebi ete oyo ezali mpenza liteya ya kopalanganisa
nsango-malamu te, soki moke te. Pe, ata bongo, ezali liteya ya
kopalanganisa nsango-malamu, mpo Lingomba ekoki ata moke

te kokende liboso soki Ezangi koyeba likolo na moboko nini
Yango ezali kokende liboso.
31 Pe nandimi ete liboso moto ákoka kokende liboso to ákoka
kozua kondima ya solo ya kotiela motema, likambo ya liboso,
ezali été basengeli koyeba esika batelemi, pe lolenge nini
kotelema ngwi sima na bango kotelema ngwi. Nandimi ete yango
nde ezali na motuya. Mpamba te, okoki komikotisa na likambo
moko te, ná kondima, ntango oyebi te esika nini ozali komikotisa.
Osengeli koyeba. Pe soki kondima na biso efandi malamu, pe na
ndenge yamalamu, epesaka esengo ntango nyonso.
32 Ezali kaka ndenge elobamaka mpo na mwasi oyo, ntango
mosusu, ntango babali ye, akómaka mpenza—mpenza na mposa
makasi ya komema mwana na ye ya liboso, pe ayebaka mpenza
te…kokoka kozela. Kasi ye, kozela na ye ezalaka bongo. Kasi,
na sima na yango, soki zemi eyei noki te, akómaka kobanga
ete akobota mwana yango te. Boye, yango ekomema ye mosika
mpenza na kondima, ntango nyonso.
33 Sikawa, ezali na eyano moko oyo bákosalela na mikolo oyo,
pe yango esungá na bileko nyonso, soki mwasi yango amoni to
akanisi ete akobóta mwana yango te. Soki akoki kokende kozua
mwana ya ko-adopté, bongo, eloko ya liboso bokomóna, akobóta
mwana na ye moko. Sikawa, esili kotálisama ete ezali solo,
mbala libwa likolo na zomi. Mpo na bozito wana ya komituna:
“Oh, ntango mosusu nakokumba zemi yango te.” Kasi yango
epesaka esengo moke wana kuna, pe, ntango mosusu, ezali nzela
ya Nzambe mpo na kokomisa ye na lolenge esengeli. Bongo
akozua mwana na ye moko, mpo kobanga pe komitungisa wana,
sukasuka, ekotika ye.
34 Ezalaka pe ndenge moko mpo na bato oyo balingaka
kobikisama na nzoto, bango, soki bakoki komona mwa ndangá
ya komona na miso.
35 Ndakisa Eliya, ntango alobaki…Gehazi alobaki: “Nazali
komóna lipata moko lokola loboko yamoto.”
36 Eliya alobaki: “Ngai nazali koyoka lokito ya mbula makasi.”
Amónaki ndangá na miso.
37 Yango wana, mbala mingi, nalobaka na bato: “Kende liboso,
banda kokumisa Nkolo”. Bomoni? Mpamba te, yango nde
mwana oyo ba-adopté, mpo ezalaka na makanisi na bango, kino
ekokóma na bomoto na bango ya kati, ete babikisami na nzoto,
bongo nde kondima esemboli yango.
38 Osengeli koyeba likambo ozali kosala. Osengeli kozala na
kondima na likambo ozali kosala.
39 Yango wana, mbala mingi mpenza, toyókaka elobeli oyo:
“Oh, Moklisto azali nani?”
40 Bato mosusu basukisaka yango na kokóta na lingomba
moko. Moto moko alobaki: “Ee, Moklisto azali mo—mondimi

ya lingomba, moto oyo andimami na lingomba.” Nandimi ete
Baklisto nyonso basengeli kosala yango, kasi nandimi te ete
yango ezali Boklisto. Bomoni? Yango nde oyo Moklisto asálaka
sima na ye kokóma Moklisto. Kasi elingi koloba te, ete, lokola
asali yango, nde akómi Moklisto.
41 Boye bamosusu balobaka: “Te. Ezali kokende na losambo,
koyámbola esákólá ya bindimeli, pe kozala sémbo na makambo
oyo lingomba etéyaka.”
42 Pe na sima, ezali na bamosusu, baoyo balobaka ete: “Ntango
mosusu koláta mwa—mwa eloko moko, mwa e—ekulusu to eloko
moko boye, yango nde elembo yaMoklisto.”
43 Ee, na sima, ezali na bamosusu baoyo bandimaka ete:
“Ntango mosusu, soki bapelisi bougie, to bamipesi mwa etúmbu
ya ntúbélá, ete yango nde kozala Moklisto. Soki bazindisami
bobele na mai, to bamipesi mbeka, to bapesi biloko na lingomba,
to—to basungi mozalani, basombeli mokufeli-mobali makála,
to basombeli mwana-etíké sapáto.” Oyo wana ezali misala oyo
Moklisto asengeli kosala, kasi, ata bongo, yango ekómisaka
bango Moklisto te.
44 Na sima, bamosusu balobaka, ete: “Soki otii elílíngí yaKlisto
na motuka na yo, to na etútú na yo, ete wana nde elembo
ya Moklisto.” Ee, makambo wana ezali malamu mpenza, kasi
nandimi te ete kotia elílíngímoko ékokómisa yoMoklisto.
45 Nandimi ete kozala elílíngí ya Klisto nde ékokómisa yo
Moklisto. Ezali te oyo tosalaka, na libanda. Ezali nde oyo esili
kosálémá na kati nde ekómisaka biso oyo tozali. Boye, na yango,
soki Ye azali elílíngí na biso, pe biso tozali na lolenge na Ye
pe binamá ya Nzóto na Ye, tosengeli kozala bilílíngí lokola Ye.
Boye bomoi na biso esengeli kotalisa elílíngí ya Klisto, ezali te
na likambo na biso ya kokóta na lingomba, to na likambo na
biso ya kolátá ekulusu, to na lolenge na biso ya komiyóka, kasi
esengeli kozala Liboso na Nzambe na bomoi oyo atalisami na
bomoi na biso.
46 Bayebisá ngai, na ba-expert ete…liboso básala ba-haut
fourneau, mpo na kolongola bo—bosoto na wólo, mpo na
kolongola ebende ná sufulu-ya-ebende. Sufulu-ya-ebende
ekokanaka mpenza, ezalaka lokola wólo ya solosolo, kino
babengaka yango “Wólo ya eléma”. Kasi mpo na kolongola
nyonso wana, babétaka-betaka yango na martó. Ba-Indiens
bazaláká kosala yango. Basali-wólo ya kala bazaláká kosala
yango, bazaláká kobeta yango na martó, kobalola yango mbala
na mbala, pe kobeta yango kino bosoto nyonso ébima. Pe lolenge
bobele moko oyo bazalaki koyeba ete batikali bobele na wólo,
ezalaki ntango oyo mobéti akómaki komimona kati na yango. Ye
oyo azalaki kobeta akokaki ntango nyonso kotala, kino akokáki
mpenza komikata mandefu, na komimona ye moko na wólo oyo
azalaki kobéta.

47 Pe ntango Molimo Mosantu ya Nzambe ebandi kobeta biso,
na martó ya Nsango-malamu, kino makambo nyonso ya mokili
elongwe, pe tokómi kotalisa elílíngí yaNkolo Nzambe, na ntango
wana nde nandimi tokómi Baklisto. Mpamba te, liloba oyo
Moklisto elingi koloba “kozala lokolaKlisto, pe kotalisa Ye.”
48 Sikawa yango elingi koloba te ete tosengeli kotika mandefu
milai, ndenge bayemi bayemaka Ye. Elingi pe koloba te ete tótika
suki milai, ndenge bayemi bayemaka Ye, to tólátá nzambala
lokola Ye azalaki kolátá,mpo biso tozali kobika na elekomosusu.
Tosengeli na biso mpenza kozala bongo te, mpo na kotalisa
elílíngí ya nzoto na Ye.
49 Kasi, na bomoto na biso ya kati, tosengeli kotalisa elílíngí na
Ye ya Molimo, pe lolenge na Ye ya kobika. Nandimi te ete kozala
Baklisto ezali likambo ya kokóta na mangomba to koyamba
bindimeli. Nandimi ete ezali kotalisama ya Yesu Klisto kati na
moto, mpo tozali binama na Ye, binama ya Nzoto na Ye, pe tozali
kolátá elílíngí na Ye, ndengeMakomi elobi.
50 Sikawa, Ye azalaki elílíngí ya lolenge nini? Ayaki te mpo
na kozala moto monene; ata bongo, Ye azalaki yango. Kasi Ye
ayaki lokola mosali. Ayaki te mpo bato básalela Ye, kasi mpo na
kosalela bato. Makomi na biso, na mpokwa oyo, ezali kotalisa
eloko nini Ye azalaki. Yango nde etalisaka monene na Ye, na
ndenge na ngai ya komona. Ata bongo, lokola Azali mpenza
Nzambe ya Seko na Seko, Nzambe mpenza Oyo akeláki likolo ná
nsé; pe ntango Ayaki awa, Azuaki esika ya nsé koleka, mosala ya
mabé koleka oyo moto akokaki kozala na yango, ezalaki mosala
ya mosukoli-makaká.
51 Na lifuti-ya-misala nyonso ya ntango wana, na mokili ya
Ésti, mosukoli-makaká azalaki moto afútamaka moke mpenza
koleka bato nyonso. Mpo na ntango wana ba-nyama ezalaki
kotambola na ba-nzela minene, mpo, bazalaki kotambola na ba-
nzela ya mike. Pe nzela mobimba, ezalaki kolumba nsolo mabe,
nzelamobimba, epai ba-nyama ezalaki. Mputulú ezalaki komata
pe ezalaki kokangama namakolo na bango námakaká na bango.
Kolumbaká mpenza solo moko mabe! Pe na ntango oyo moto
ayei kotalamoninga, akokaki kokota na lolengewana te. Azalaki
kolumba nsolo mabe, mpo na nsolo ya nzela, pe mputulú, lokola
pembeni na—na lopango ya ba-mpúnda.
52 Bongo, eloko ya liboso azalaki kosala, azalaki na mwa ndako
moko moke, ndako ya koyamba bapaya, pe mosali ya lifúti-
moke-koleka azalaki esika wana, lokola moómbo, afandaki
kuna, mpo na kosukola makaká ya mopaya oyo azalaki koya,
pe kopesa ye sapato mosusu ya kolata, mwa ba-sandále, mpo
na kolatisa ye yango. Na bongo azalaki kopakola ye, na sima,
ná mafuta. Bongo nde akokaki kokota mpo na koyambama
na moninga na ye. Mpamba te, akomiyoka malamu te, kokota
kuna, ná nsolo ya—ya nzela, pe motoki, pe bongo na bongo. Pe

mosukoli-makaka bazalaki kofuta ye moke koleka bato nyonso
oyo bazalaki.
53 Pe Nzambe ya Likolo, amikitisaki, mpo na kozala…Ye oyo
aleki na nkembo akómaki moto ya nse koleka.
54 Oyo bokeseni mpenza ná oyo amibengaka, Moklisto ya
maloba, azali kotalisa lelo! Oyo bokeseni mpenza! Ee, Moklisto
ya maloba lelo alingaka básalela ye. Oh, abandaka kokanisa ete
azali moto monene.
55 Oyo bokeseni mpenza na oyo ezalaki, ntango Atalisaki Ye.
Atikalá koya atamoke tempo básalela Ye. Kasi Azalaki…Ayaki
mpo na kosalela bato. “Tika ete ye oyo azali monene koleka kati
na bino ázala mosali na bango nyonso.”
56 Bongo tosili komona, lelo oyo, ete lolenge na biso ya
Boklisto mikolo oyo ezali: “Nazali moto monene, pe bino
bozali bato mpamba.” Oh, ezali…Ezali mabé. Esengeli mpenza
kozala bongo te. Tozali koluka kotalisa Boklisto na lolenge
ya mabe. Nzambe aboyi ete biso tósala yango ndenge wana.
Ye…Toyembaki loyembo oyo: Kozala Lokola Yesu, kasi ntango
ekomaka ntango ya kokitisa lolendo na biso, pe komikitisa
ndenge Ye amikitisaki, na ntangowana tokátaka ndelo.
57 Pe ntango esalemi bongo, moto asali bibongiseli, mpo
bákoka kokabwana, “emonani lokola ete bazali na Molimo te,”
ndenge Makomi elobi. Bakabwani-kabwani. “Biso tozali bato
ya lingomba songolo-songolo. Ezali—ezali lingomba monene
koleka. Ezali lingomba malamu koleka. Ebongiseli na biso ezali
ebongiseli monene koleka.” Wana ezali kosala makambo lokola
Yesu te.Wana ezali kotalisa bolingo naYe pe ezaleli na Ye te.
58 Ayaki epai ya bato ya nsé koleka, mwasi-ndumba ya
balabala, moséngi-sengi, motelengani, pe amikitisaki kino na
mputulú elongo ná bango. Yango nde bomoi ya Moklisto. Yango
esengelaki ézala bongo,mpo na kotalisa Ye na lolengewana.
59 Oh, nayebi ete bato balobaka: “Wana esili—Mikolowana esili
koleka.” Ezali bongo te.
60 Soki Klisto azali bobele Klisto, soki Molimo na Ye ezali
bobele Molimo Mosantu oyo ezalaki kati na Ye, nde ezali kati na
yo, Ekosala ete yo pe ókamata position wana.
61 Kasi, lelo, tókomeka kokanisa ete tokeseni. Yango ekei
mpenza mosika na libondeli na Ye, ntango Abondelaki ete: “Na
yango nde bato nyonso bakoyeba ete tozali bayekoli na Ye, soki
tozali na bolingo kati na biso.”
62 Pe na esika na yango, tozali koswana kati na biso. Tozali
kotiolana, mpo tókoyokana te na makambo moko boye. Bongo
tobimi libanda pe—pe tobandi kofúndana, bomoni, na esika…
ata bongo tozali komibenga Baklisto. Nayebi bato balobaka ete
batondisami na Molimo Mosantu, oyo bakweisami na makambo
ya ndenge wana, kobima pe—pe koloba mpenza makambo mabe

na ntina na Baklisto mosusu. Na ntango oyo basengelaki kosala
makambo yango te. Sikawa, ndeko mobali, ndeko mwasi, soki
tozali na molimo ya ndenge wana, Tótia na mitó na biso ete
tozali naino Baklisto te. Ata totátoli ndenge nini, oyo tozali
yango nde ekataka likambo. Bomoni? Tokoki kozala Baklisto te,
bongo tózanga kolinga bato nyonso. Tokoki kozala na bokesene
ná bato.
63 Kasi, Yesu abakisaki maloba te ete: “Ee, sikawa, tala, bino
Bafalisai nyonso, bokokende bino nyonso na lífelo. Pe bokoki
na bino kutu te, mpo na likambo oyo, oyo kuna, to oyo mosusu,
mpo bozali Bafalisai.” Kasi Akendeki epai na bango, Asalelaki
bango, pe Asungaki bango. Asalaki nyonso Akokaki kosala, mpo
na kosunga bango.
64 Kasi, lelo, makambo ya kotanga, kozala mondimi ya
lingomba, pe bikanganelo ya mokili ekomisi lingomba mobimba
na lolenge oyo mayele ya motó ezui esika ya makambo ya
molimo.
65 Okoki kokóma epai na Nzambe te soki na nzela na Molimo
te. Nzela ezali bobele moko mpo moto ákóma epai na Nzambe,
ezali na nzela na Molimo Mosantu. Yesu alobaki: “Moto moko te
akoki koya epai na Ngai, soki Tata abendi ye te liboso.” Yango
ezali mpenza likambo ya solo, Moklisto.
66 Tolingi kozua mwa esika mokomoke ya kokoma, na mpokwa
oyo, kati na mitema na biso, mpo na kolandela makambo yango
sikawa. Tókanisa likambo oyo.
67 Oh, bamosusu kati na biso bákomikumisa ete bazali na
boyebi nyonso. Tozali na baoyo balobaka: “Sikawa bózela!”
Balingaka kozala “balakisi” pe “ba-tata mosantu,” pe bongo na
bongo. Kasi koyeba nyonso wana, soki ozali na boyebi nyonso,
ekosunga yo ata moke te, soki (ozali) ozangi Molimo ya bolingo
kati na yo. Biblia elobi: “Ata nazali na boyebi nyonso, soki nazali
na bolingo te, nazali eloko mpamba.”
68 Pe boyebi na biso ekosunga biso na nini, ntango moto alobi:
“Nakokende namayangani ya kolamuka ya ndengewana te, mpo
bato yango batángá te. Na—nakosangana na bango te”?
69 Ata bayebi ABC na bango te, to te, bakoki koyeba Klisto. Na
bosolo, bokoki kokita na nse koleka wana te. Tika ete Nzambe
ábatela ntango nyonso Molimo wana kati na ngai. Ata moto—
moto azali na nse ndenge nini, ata andimaka nini, ata asálaka
nini te, endimeli nini, lángi, to eloko nini, nalingi kosémbola
loboko mpo na kosunga ye. Na ntembe te. Nalingi Molimo
wana kati na ngai. Nakokanisa te ete nazali malamu koleka
moto mosusu; nakokaki kotuta ntólo pe koloba: “Bato nyonso
bátelema ntango nakokóta,” to, “ngai nde nasálaka campagne
ya monene koleka bango nyonso.” Ngai nazali nani, ata bongo,
bobele mabelé ya ntóki oyoNzambe asálaki? Tika ete námikitisa,

mpo bomoi na Ye étalisama. Tika été, biso nyonso, Baklisto,
tózala komiyoka bongo. Boyébi ekomema biso esikamoko te.
70 Ndakisa, ekozala boni soki mwa ndako moko etondi na ba-
ndeke canari, pe ndako yango ezali na monene ya tabernacle
oyo? Pe, na ndako yango, ndeke-canari moko apumbwe likolo
pe alobi: “Baninga, nalingi koyebisa bino nyonso likambo moko.
Esalemi ete ngai nazali likolo na bino nyonso mwa moke.
Bomoni, nazali—nazali ndeke-canari oyo ayebimakambo nyonso
etali bato. Oh, nakoki kolimbola yango nyonso. Namónámadame
kotambola na ndako mobimba. Namóná bana kosakana. Nayebi
makambo nyonsowana. Sikawa bino nyonso bóyoka ngai.”
71 Pewana azali naino kobimisamakambowana namwa bongó
na ye, moyékoli moko ya Université ya Princeton apusani, ná
elobeli ya kitoko mingi. Pe abandi kosolola ná mwa ndeke-
canari wana, na elobeli ya mayele ya kotanga mingi koleka
mpenza, pe azali kosolola ná mwa ndeke-canari yango. Nabanzi
ete mwa ndeke yango akobóngola motó ngámbo na ngámbo.
Akoyoka bandá ebandeli kino suka, kasi akoyeba eloko moko te
na makambo ye azali kolobela. Ata bongo, akoki koyoka ye. Ata
bongo, akoki komona ye. Kasi, boyebi na ye esungi ye na nini?
Eloko moko te. Mpamba te, ayebi te likambo nini moto yango
azali kolobela. Mpo na nini? Azali na bongó ya ndeke-canari.
Azali na bongó ya moto te. Asósolaka bobele makambo lokola
bandeke-canari basósolaka.
72 Pe lolenge wana nde moto azali. Ata ozali mayele ndenge
nini ezali na ntina te. [Ndeko Branham abeti etéyelo mbala
mitano—N.D.E.] Tozali bobele na bongó ya ndeke-canari, mpo
tozali bobele bato. Bayebaka Nzambe na nzela ya Molimo
pe na emoniseli na nzela ya Molimo Mosantu. Tokotikáláká
ata moke te kokoka kosósola Ye na mayéle-ya-bongó. Bokoki
kosolola, kokóta pe kozala na mayángani ya bato na mayele,
ná psychologie nyonso bolingi, kasi bato bakotikala koyeba
Nzambe ata moke te. Bakoki te.
73 Bokoki kolimbola pe koloba ete bato oyo balelaka pe
bapésaka litáma mosusu bazali bato oyo basilá ngala, kasi oyo
wana nde moto oyo azali kotalisa Klisto na bomoi na ye. Moto
oyo azali na komikitisa, moto oyo akotambola ná Nzambe,
akosala makambo lokola Yesu.
74 Kasi, bomoni, mwa ndeke wana akokaki kosósola te, atako
akanisaki ete akokaki. Mpamba te, asálémá lolenge wana te.
Mayéle na ye ekokoka kokokana na mayele ya moyékoli ya
mayele wana te.
75 Ndenge moko pe mayéle na biso ekokokana na Nzambe ata
moke te. Ndenge nini mwa makanisi na biso, makanisi ezángá-
suka, ekoki kokokana ná makanisi ezali-na-suka; to makanisi
na biso oyo ezali-na-suka ékokana na makanisi na Nzambe oyo

ezángá-suka? Makanisi ezángá-suka ya Nzambe ezali mosika
kolekamayéle yamoto, kino ekokokana atamoke te.
76 Lolenge bobele moko oyo ndeke yango akoyéba likambo nini
moto azali koloba, ezali na komitika pe koyamba yango, pe
kosala nyonso akanisi ete moto yango alingi ye kosala.
77 Yango nde lolenge bobele mokompo na biso koyeba Nzambe,
ezali kolanda kokambama ya Molimo Mosantu. Yango ezali
lolenge ya kala. Ezali mwángo ya Nzambe. Ezalaka ntango
nyonso mwángo ya Nzambe. Ekozala ntango nyonso mwángo ya
Nzambe. “Na makasi te, na nguya te, kasi na Molimo na Ngai,
Nkolo alobi.” Yango eutaka nde kuna.
78 Mokolo moko Longfellow alobaki boye: “Lolenge ya kolónga
ezali koluka likambo moko ná ntina moko elongobani oyo ezali
kolobelama, likambo moko ná ntina moko elongobani oyo ezali
kolobelama, na sima kokangama na yango.” Ya solo mpenza.
Likambo oyo ezali kolobelama, oyo ze—zebi eboyi, kasi soki
yango elongobani, na boye kangámá na yango.
79 Boyebi ete na 1872, Lisanga ya Minganga ya États-Unis
eboyaki ba-baignoire? Balobaki: “Ebongi mpenza te mpo na
bokolongono.” Pe balobaki: “Ekopalanganisa bokono.” Ba-
baignoire; sukasuka bandimaki yango.
80 Pe Nsango-malamu oyo ya lolenge ya kala oyo tozali
kolobela, esukolami na Makila ya Mwana-mpate! Ekoki
komonana lokola ya kala, kasi bakosuka kondima Yango, ata
ndéle. Ezali likambo ya ntina moko elongobani. Bókangama na
Yango, na bomoto na yo mobimba. Ezali nzela esukolami na
Makila oyo epetolaka moto; ezali te ete kobima kuna, komela
masanga ná makaya, kokende koyenga-yenga bipai na bipai pe
komibengaka “Moklisto” mpo bazali bato ya lingomba. Ezali
Molimo Mosantu wana ya peto pe ezángá mbindo na bomoi ya
moto, nde etalisaka YesuKlisto, Mwana naNzambe.
81 Yango wana lelo, bato bazali koboya Mbotama ya sika. Oh,
bango bazali na eloko oyo babengaka Mbotama ya sika, lolenge
moko ya kopesa mokengeli mbote ya loboko, kasi oyo wana
ezali Mbotama te. Ntina oyo bazali…Bakoyamba Yango te.
Yango nde ntina bazali kokende kokóta namangomba, ezali mpo
bakoki kokóta na nzela na mayéle ya bongó.
82 Nzambe alobaki: “Soki moto akobotama lisusu te, akokoka
komona Bokonzi na Nzambe te.” Ata okoki kozala na mayéle
ndenge nini, to ozali komibenga Moklisto malamu ndenge nini,
osengeli kobotama mbala ya mibale.
83 Olobi: “Na boye, Ndeko Branham, nasengeli ekosenga ete
náya na esika-mosantu moko boye?” Elingi koloba bongo te.
Elingi koloba osengeli koyamba Mbotama ya sika. Osengeli
kobotama mbala mibale.

84 Bato ya ndenge na ndenge basangani awa, kasi nalingi
koloba likambo moko. Mbotama ezali nini? Soki mbotama
esálemi na matelá ya matíti, to esálemi na nsé, to na lopitalo oyo
ba-chambre ebongisami na molikáni ya langi ya mwa motane,
ezalaka nango bosoto, ata yango esálemi lolenge nini. Ezali solo.
85 Mbotama ya sika ezalaka pe bongo. Ezalaka bosoto, ata
Yango esálemi lolenge nini, kasi Epésaka Bomoi. Amen. Epésaka
Bomoi. Bomoi ya lolenge nini? Bomoi ya mosali, ya komikitisa,
ya komiboya. Wana nde lolenge ya Bomoi yango. Oh, balobi:
“Kasi namoná bango kolela pe konguluma na etumbelo pe kosala
bisalela.” Ya solo mpenza. Bazali kobotama. Ezali bosoto, ata
okei soki wapi. Okoki kotelema, ná elongi etondi na mpisoli,
pe miso eteli, pe mabóko eniókwami mpo na kobéta etéyelo,
kasi ezali Mbotama. Ékosala yo eloko moko boye. Ékokomisa
yo mosali. Ékolongola yo bozito. Ékosala elílíngí, kokela Bomoi
ya sika, bokelamu ya sika. Okoki kozala na kati ya mbilinga
mpenza, ntango otelemi, kasi osili kobotama mbala mibale. Ata
ozali wapi, yango epesaka Bomoi ya sika. Ememaka Bomoi ya
elílíngí, ya sika. Ekobimisa kati na yo lolenge ya kozala mosali.
Na ntango wana, okomi na mposa ya kosalela. Yesu alingi ete
biso tósalelana kati na biso, tólingana—tólingana kati na biso.
Pewana tozali kosálelana kati na biso, tozali kosalela Ye.
86 Sikawa, bóbosana te, bobele mobéli nde asengaka lisungi,
lisalisi. Bobele babéli nde bansengaka lisungi. Pe soki omoni
motei…Pe tika ete násukisa yango bobele na motei te, kasi tika
ete nákende kino na mondimi ya lingomba moko na moko, oyo
azólinga lisungi: “Ngai nazali moto monene,” bóbosana te, oyo
wana ndemobéli namolimo. Bazali na bosénga ya lisungi. Bazali
na bosenga ya lisungi ya Molimo na Nzambe, mpo na kopesa
bango eloko oyo ekolongola lolenge wana kati na bango, pe
ekobikisa bango na ki-moyimi na bango, ná makanisi na bango
ya minene, pe na “ngai nde moto monene pe bino bato mike.”
MolimoMosantu ekómisaka biso nyonso ndengemoko.
87 Bokono ya molimo mingi koleka, bato-bazángi-makila!
Boyebi eloko nini babéngaka anémie? Ezali moto oyo azángi
makila. Batámbolaka ndenge. Bazalaka mbekete-mbekete,
ntango nyonso. Pe yango nde likambo oyo ekómeli bandimi
na biso mingi ya mangomba lelo. Bazali na bokono ya
kozánga makila. Bazali na bosénga ya kozongisama Makila ya
Kalvari, oyo ekopesa bango Makila ya motuya ya Bokonzi, mpo
bátambola na lolenge ya kala, lolenge ya Nzambe oyo epapámi
na Molimo Mosantu. Yango ekopesa bango eloko ya kobikela,
ekopesa bangompiko oyo ekotámbusa bango na elílíngí yaNkolo
na bango.
88 Mpo na ngai moko, soki esengelaki na ngai kopona,
nakolinga yango ezala ndenge Ye azalaki. Ye ayáki mpo na
kozala mobateli-mpate, pe Azalaki mobateli-mpate. Mobateli-
mpate azali ye oyo alandaka ba-mpate na ye.

89 Elílíngí moko eyebani mingi, nandimi te ete tozali na yango
na etutú na biso awa, kasi nafándaki na biró na ngai pe natálaki
yango. Nabosani mpenza nkombo yamoyemi yango sikawa. Kasi
ntango abumgisaki mwa mwana-mpate ya moindo wana, atiki
ba-mpate ntuku libwa na libwa pe akei koluka yango, asálaka
nini? Akokende mosika na esobe. Ba-nzube ékozokisa Ye ba-
mpota. Akoleka namakámá. Akotelengana butumobimba. Kino
ete, na suka, kuna na mopanzi ya ngómba, akodiembela na
mwa nzete moko ya moke, kotia bomoi na ye moko na likámá,
akosémbola loboko mpo na kobimisa mwana-mpate yango na
kokweisama na ye, na sima akozongisa ye epai na ye.
90 Pe moyemi mosusu ayemaki ndenge azongisaki ye na
lopango. Sikawa, yango ékomonana lokola mobateli-mpate
akotia loboko na nse ya mpate yango pe abandi komema ye boye.
Kasi bomonaki ndenge molimo esimbaki esalelo ya moyemi?
Atiaki ye na nse ya loboko na ye te. Atiaki ye likolo na
mapeka na ye. Sikawa, nalingi ete bómona lisungi ya mobateli-
mpate yango.
91 Sikawa, Yesu, ntango Azalaki kobengana milimo mabe,
Alobaki ete Azalaki kosala yango na mosapi ya Nzambe.
Sikawa, sokimolimomabe ezali kotungisa yo, eloko bobelemoko
esengeli, mpo na Nzambe, ezali—ezali bobele—bobele mpenza
moke mingi kino Asengeli bobele na mosapi na Ye mpo na
kobengana yango.

Kasi ntango mpate ezongi na lopango…
92 Eteni yamakasi koleka yamoto ezalakawapi? Namapeka na
ye. Bomonaka ndenge nini moto, mapeka na ye ezalaka ntango
nyonso minene mingi koleka? Esika nini amemaka mikumba na
ye ya bozito koleka? Na mapeka na ye. Esika nini ezalaka na
makasi koleka?Ntangomokumba etiami namapeka na ye.
93 Na bongo, akozua mpate yango, akolalisa ye likolo na
mapeka na ye, pe malembe-malembe, akozonga ná ye. Nguya
nyonso ya Nzambe, ezingami na mwa mwana-mpate oyo
abungaki, wana azali kozongisa ye. Kasi mpo na molimo mabe,
ezali mpenza pete, Akobengana yango, bobele na mosapi na Ye.
Azali mobateli-mpate.
94 Mobateli-mpate asengeli kotika nzela, mpo na koluka oyo
ebungi nzela. Pe mokengeli malamu azali mobateli-mpate. Na
bosolo, li—liloba oyomokengeli elingi koloba “mobateli-mpate”.
Pe mbala mosusu, kati na lingomba, mwa lolenge moko boye ya
kosambela to bitónga mike-mike esalemaka kati na lingomba;
eteni moko bakokende ngámbo moko, pe eteni moko na ngámbo
mosusu. Mobateli-mpate malamu ya solosolo akolanda bitónga
yango, (Mpo na kosala nini?) mpo na kozongisa bango. Mobateli-
mpate sembo ya solosolo, akosala nini? Akotika nzela, ye moko,
(Mpo na kosala nini?) mpo na kozongisa mobúngi. Azali kosala
nini? Azali kotalisa elílíngí ya Mobateli-mpate malamu, koluka

kolónga pe kozongisa molimo wana. Ata bapengwaki na bango
esika moko boye, ndeko, lokola soki balingaki kopanza mokili,
sé na butu moko. Mokengeli yango akolanda bango, mpo na
kobongolisa bango, kolónga pe kozongisa bango lisusu na nzela
oyo. Oyo wana nde mobateli-mpate malamu. Azali kotalisa
elílíngí ya Yesu.
95 Ndeko, nayebi ete babéngaka yango lipéngwa. Babengaka
yango fanatisme. Kasi soki nasengelaki kopona, na mpokwa oyo,
nakopona kozala lokola Ye. Nalingi yango, ete nyonso na bomoi
na ngai, étalisa elílíngí yaNkolo Yesu, bomoi na ngai.
96 Nakokende, sima na mpokwa ya lobi, sima na libala oyo,
nakokende na bilíkí. Nalingi kotikala kuna, mpo, kuna mpenza
na kati ya bozindo ya bomoto na ngai ya kati, nazali komiyoka
ete nasengeli kotambola mpenza pene na Nzambe, koleka oyo
ngai nazali. Nalingi te kaka kotambola mpamba. Namekaka
kotambola malamu, liboso na Ye, kasi na—nazali na mposa ya
kotambola pene na Ye koleka. Ntango oyo Branham Tabernacle
ezali kozua kolamuka, ngai moko pe nazali na mposa na yango.
Nalingi te ete ésalema bobele kati na ndako oyo. Nalingi ete
ésalema kati na ngai. Nalingi kotambola pene koleka. Nalingi
Molimo Mosantu mingi koleka kati na ngai, mpo na kotálisa
Klisto kati na ngai. Nalingi kozala lokola Ye.Nayebi eteMoklisto
nyonso ya solo—ya solo alingi kozala lokola Ye. Yango nde mposa
ya motema na ngai, kozala lokola Yesu. Ye…Ee, nalingi ete Ye
ázala ya ngai…Nalingi ete Ye ázala…Azali ndakisa ya oyo
nalingi kozala.
97 Pe bótala, ekosengela na Molimo Mosantu mpo na kosala
yango. Yango nde eloko sé moko ekoki kosala yango. Nazali
na ntina te ya ba-seminaires ná makambo oyo moto moko
ákolinga koyebisa ngai. Nazali na ntina ya kopwepwa ekulusu
te, to kotia yango na motema, to kosámbela bakúfi. Nazali
na mposa ya likambo sé moko, ezali, Molimo Mosantu mingi
koleka mpo na kokonza William Branham. Nazali na ntina te
ya kokóta na lingomba ya monene koleka oyo nasambelaka.
Nazali moko kati na Lingomba ya solosolo ya Nzambe na
bomoi, oyo ya Mwana-ya-liboso. Nabótámáki kati na Yango. Pe
nalingi Molimo Mosantu mingi koleka na bomoi na ngai, mpo
na kotalisa Klisto Oyo nalingaka. Nazali na ntina ya mpepo to
mosanda moko te, mpo na kozua yango. Nazali na ntina moko
te, soki esengeli nákende awa to nákende kuna, pe nábéngama
“fanatique, motúntuki”, ézala eloko nini. Nalingi Bomoi na
Ye mingi koleka mpo étalisama. Mpepo yango oyo ekosengela
námata nazali na ntina na yango te. Nazali nde na ntina ya
Molimo Mosantu, mpo nákoka kozala mosali koleka, lokola Ye.
Azalaki mosali ya Nkolo. Atikalá koya ata mpo bato básalela Ye
ata moke te, to kosalela Yemosala, Atikala koya ata moke te mpo
été bato básalela Ye mosala. Kasi, mpo na kosalela bato, Azuaki
esika ya mosali.

98 Bongo soki Mokonzi ya Lola akokaki kosala bongo, pe biso
tozali binama ya Nzoto na Ye, tika été biso nyonso tózala
bongo; tókesana te, kasi tómikitisa Liboso na Ye. Ata eloko nini
mokili ekoloba, to bato ya mayele, bókanisa eloko moko te mpo
na yango. Bóyamba bobele Molimo Mosantu mingi koleka, pe
bózala lokola Yesu. Na komikitisa, na boboto, na kosokema,
bózua esika naYe, pe Ye akozua oyo ya bino naKosambisama.

Tógúmba mitó mwa moke.

99 Na mpokwa oyo, kati na ndako oyo, Nakoki komona ebele
ya maboko ya bandimi ya lingomba oyo ná mangomba mosusu?
Ntango nalobi lingomba oyo, nalingi bobele koloba…Lingomba
ezali bobele moko, ezali Lingomba ya Baoyo babótámi mbala
mibale, Lingomba ya Mwana-ya-liboso, Lingomba ya Yesu
Klisto, oyo ebótami na mokili te, kasi na Molimo ya Nzambe.
Nakoki komona bato kotombola maboko pe koloba: “E Nzambe,
kómisa ngai lokola Yesu. Bóngóla ngai, E Nkolo. Sukóla ngai, E
Nzambe”? Nzambe ápámbola mitema na bino. “Sukóla ngai, pe
nakokóma pembe koleka neige.”

100 “Nkolo, ezali na makambo mike-mike ná ba-nzela mabé na
bomoi na ngai. Nafandaki pe nazalaki koyoka Ndeko Parnell,
ná Ndeko—Ndeko Neville ná batei malamu mosusu, pe Ndeko
Collins ná bandeko mingi oyo bazali koteya. Nazalaki koyoka.
Kasi, Nkolo, na mpokwa ya lelo, nayei kosukisa na likanisi
oyo. Bazali koyebisa ngai nini? Bazali koluka kopesa ngai nini?
Namoni ete bazali komeka komema ngai názala lokola Yesu.
Kasi ngai nazángi lolenge ya kosala yango. Na—nazali nkoi.
Nazali na matónó, pe, soki nalétí yango, nazali bobele kokómisa
yango pembe koleka. Ezali kokóma bobele polele koleka mpo
na mokili. Nkolo, tika ete námibúngisa. Ata ekomonana bosoto
ndenge nini, mpo na mokili. Nalingi kobotama mbala ya mibale,
na Molimo ya Nzambe. Pe nalingi, Nkolo, ete Ótondisa ngai, na
mpokwa oyo, na Molimo Mosantu na Yo. Sukóla ngai. Bulisa
ngai. Zua Makila ya Yesu, bulisa ngai, pétola ngai. Pe tondisa
ngai, kino námibungisa; pe námona yango, Nkolo, kati na Yo.”

101 E Nkolo Nzambe, Mokeli ya likolo ná nsé, Oyo osekwisaki
Nkolo Yesu longwa na bakufi, osekwisaki Ye na nzela ya
Molimo epesaka bomoi ya Nzambe na Seko, osekwisaki nzoto
oyo Ofandaki na kati, pe otómbolaki yango kino na Ngwende
ya Lóla.

102 Ayaki epai ya moto na nsé koleka, oyo azalaki na mokili,
mwasi-ya-ndumba, pe Akómaki mosali ya nsé koleka, akendeki
na engumba ya nsé koleka, asololaki ná bato ya nsé koleka,
abéngamaki na nkombo ya nsé koleka, pe akómaki mobólá ya
babólá. Ata na mokili: “Bandeke bazalaki na ba-zála, pe ba-
gambála bazalaki na mabulu, kasi Mwana na moto azangaki
esika ya kotia motó na Ye.”

103 Ata bongo, Molimo epésaka bomoi yango, Oyo epesaki
lokumu naMosali ya solo oyo akómaki Yemokomosali, mpo biso
tózua ndakisa ya kolandela, Esekwisaki Ye longwa namabulu ya
ewélo, esika nkunda ememaki Ye. Pe Esekwisaki nzoto yango, pe
Etiaki yango Likolo ya likolo, kino Atómbolamaki likolo mingi
koleka ete Asengeli kokitisa miso mpo na komona likolo. Pe
Epesaki Ye Nkombo oyo eleki ba-nkombo nyonso oyo epésámá,
na likolo pe na nsé.

104 Nkolo, tika ete tóyamba Molimo na Ye, na mpokwa oyo.
Tika ete yango ézala nzala ya motema moko na moko awa.
Osili komona maboko oyo etombwamaki, Nkolo, ezali te mpo
na kosakola bindimeli, to kokota na mangomba, to—to kowélana
mpo na makambo boye, to oyomosusu, kasi ezali mpo na kozala
na komikitisa na mitema na biso, mpo na kokokana na elílíngí
ya Nzambe. Tika ete Molimo Mosantu ésala yango, Nkolo. Tika
ete Molimo Mosantu ya Nzambe ékómisa biso bongo. Ezali na
mayele ya bongó te, ete: “Tosengéli kozala bongo, pe tokosala
bongo,” kasi, ezali mwana ya kobókolo. Kasi, Nkolo, tika ete
ésalema mpenza na nzela ya Molimo Mosantu, pe Mbotama ya
sika oyo ekobongola biso, na koyeisama sika ya…ya molimo na
biso, mpo tókóma lokola Ye.

105 Yoka libondeli na ngai, Nkolo. Ezali na bolembu. Nayebi,
Nkolo, ete ezali na bolembu. Nazali kobondela bobele mpo na
baoyo batómbolaki maboko te, kasi mpo na maboko na ngai
moko oyo etombolami. Kómisa ngai lokola Ye. Nzambe, ata
Osengeli kosala na ngai nini, mosándá nini nasengeli kokóma
na yango, kómisa ngai lokola Ye. Nalingi kozala lokola Yesu,
na motema na ngai. Sálá yango, Nkolo. Pe bobele ngai te, kasi
kómisa bongo baoyo nyonso bazali awa, na mpokwa oyo. Sálá
yango, Tata, mpo tosengi yango naNkombo naYesu. Amen.

106 Kozala mondimi ya lingomba ezali mabe te. Nazali
kotelemela yango to moko na makambo wana te. Kasi, ndeko,
kozala Moklisto elingi koloba kokonana na elílíngí ya Klisto.
Tolingi kozala bilílíngí ya bomoi; kolata elílíngí te, kasi kozala
elílíngí ya Nkolo Yesu.

107 Ezali na mwa loyembo moko oyo nalingi ete bósunga ngai
koyemba sikawa. Nayebi te. Nakoki koyemba yango te, kasi
nandimi mpenza ete bino nyonso bokoki. Bósunga ngai. Kozala
Lokola Yesu. Bato boni basílá koyoka yango? [Losambo balobi:
“Amen.”—N.D.E.] Nayebi ete biso nyonso tolingi kozala lolenge
wana, na bongo, tóyembela Ye yango.

108 Nazali na koyeba ete Molimo Mosantu ya nkembo ezali awa.
Bokoki kobombana te. Dawidi alobaki: “Soki nalali na ewélo,
ata bongo, Akozala wana.” Akozala bisika nyonso. Na bongo,
Azali awa, na mpokwa oyo. Ayebi koningana nyonso, misala
nyonso, makambo nyonso tosalaka, nyonso totáláka, makanisi

nyonso. Ayebi nyonsowana. Bondimi yango te? [Losambo balobi:
“Amen.”—N.D.E.]

Bongo kozala lokola Yesu, kozala lokola Yesu,
Na mokili, nalingi kozala lokola Ye;
Na mobembo mobimba ya bomoi, na mokili
kino na Nkembo

Nasengi bobele ete názala lokola Ye.
109 Bosepeli na yango te? [Losambo balobi: “Amen.”—N.D.E.]
Bóyóka oyo sikawa.

Longwa na elielo ya Beteleme, Mopaya moko
ayaki,

Na mokili, nalingi kozala lokola Ye;
Na mobembo mobimba ya bomoi, na mokili
kino na Nkembo

Nasengi bobele ete názala lokola Ye.
110 Boyebi likambo nini nazali kokanisa sika sikawa? Lobi,
nazuaki buku ya kala, ya ba-nkombo, ya losambo. Ezalaki…
nazalaki komona yango te. Ee, na bosóló, ezalaki mbala na ngai
ya liboso mpo na kotála kati na yango. Nasengelaki kosalela
yango ntango losambo oyo ebandaki. Pe nkombo ya Ndeko
Seward ezalaki wana, pe NdekoGeorge DeArk, ná NdekoWeber,
ba-nkombo nyonso wana ezalaki kuna. Namonaki kuna, ba-
kelasi ya eteyelo ya Lomingo. Namonaki ete makabo nyonso, ya
kelasi mitano, epesaki dollar moko na centime ntuku motoba,
mpo na tabernacle oyo, ná bato nkama na nkama oyo bazalaki
awa; dollar moko na centime ntuku motoba. Bomoni? Na sima,
natalaki oyo ya lelo. Namilobelaki: “Batomingi basili kokende!”
Namonaki Ndeko Frank Broy kuna, ma. Ezali tata-bokilo na
ngai. Namonaki bato nyonso ya kala wana, Mme Weber. Bato
nyonso ya kala wana, bango nyonso basílá kobuta ebutelo,
basílá komata Likolo. Bango nyonso basilá kokende. Nakanisi
lisusu ntango tozaláká kotelema awa. Pe namilobelaki: “Nkolo
Nzambe, losambo na biso ekoki komonana mwa kitoko koleka,
pe tolingi tótonga moko, kasi, Nkolo, Ozali kolinga biso sikawa
mingi koleka ndenge Ozalaki kolinga biso liboso?” Te, nandimi
te ete Azali kosala bongo.
111 Ntango tozaláká kotelema pe koyemba: “Nalingi bobele
kozala lokola Ye, na mobembo mobimba ya bomoi.” Nakoki
komona mobange George ná kíngó ya elamba na ye efungwámá
boye, ná motoki na ye kotanga, ná muswále na ye elíngami na
misapi na ye. Nakoki komona bilongi ya balingami basantu ya
kala kuna, kolela, wana batomboli maboko.
112 Batei bazalaki koya na losambo pe koloba: “Hé, elenge
mobali! Osalaka ndenge nini mpo bato bázala na boyokani
boye?”
113 Nalobaki: “Ngai nazali na likambo moko ná yango te.
Basálémá pe babóngwáná na elílíngí ya Nzambe, kuna na mwa

etumbelo ya kala, etóndá na mputulú ya mabaya, esika moko
kuna, esika bakutanaki naKlisto namitema na bango.”
114 Mabondeli yango ezalaki na nsolo kitoko mpenza, wana
ezalaki komata, ntango nyonso, butu mobimba. Ntango mosusu,
tozalaki koya, pe kokende kotalana na ba-ndako, pe kozonga
na ndako na kotána ya ntóngo; kobondela butu mobimba.
Tomonaka lisusu bosémbo wana te. Emonanaka lokola nyonso
wana esílá. Ezali nini? Ezali nini? Tózongela bolingo na biso
ya liboso.

Pe kozala lokola Yesu, kozala lokola Yesu,
Na mokili, nalingi kozala lokola Ye;
Na mobembo mobimba ya bomoi, na mokili
kino na Nkembo

Nasengi bobele ete názala lokola Ye.
Bolingi yango mpenza? Tóyemba yango wana botomboli

maboko.
Kozala lokola Yesu, kozala lokola Yesu,

115 Kokokana na elílíngí na Ye!
Na…(Bolingana kati na bino.)…kozala
lokola…

Tozali binama yaNzoto naYe. Tosengeli kozala lokola Ye.
Na mobembo mobimba ya bomoi, na mokili
kino na Nkembo

Nasengi bobele ete názala lokola Ye.
116 Bolingi mpenza kozala bongo? Bóloba: “Amen.” [Losambo
balobi: “Amen.”—N.D.E.] Sikawa, oyo wana ezali molimo ya
bopolo, boye te? Nakosepela kozala na Yango, koleka oyo nyonso
nayebi na mokili. Ngai… Bokoki kozua mokili mobimba, ná
bisengo na yango, bato ya mayele na bino nyonso, balakisi na
bino nyonso, ba-rabi, ba-episkopo, ba-tata mosantu. Bópesa
ngai Yesu. Ezali solo. Bótika ngai názala na Ye, na lolenge oyo
ya kala. Nazali koyoka Ye na nsé ya motema na ngai, kosenzela
bomoi na ngai, pe kosala ete ba-mposa na ngai ézala ya kosalela
Ye, na komikitisa, na bopolo pe kosókema. Yango nde tosengeli
na yango, baninga na ngai. Ezali ko-…Ezali Yesu. Ezali Yesu
ya Biblia. Ezali Yesu ya mayelé te, kasi Yesu ya bomoto ya kati.
Azali awa, na mpokwa oyo.
117 Bato boni bazali na bokono pe na bosenga? Bótombola
maboko, baoyo basengeli na Klisto. Bozali na bokono pe bolingi
ete bábondela mpo na bino? Bótombola maboko, likolo, bongo
nakoki komona nani bozali.
118 Ee, bato boni bazali na mposa na motema, ya kobondela
mpo na moto mosusu, oyo azali na bokono? Bótombola maboko.
Malamu. Bozali mwa mingi.

Bato boni bandimi ete Yesu azali kaka ndengemoko?

119 Tokabolaki ba-kalati yamabondeli te. Ngai te…Bakalati ya
mabondeli ezali te, boye te? Nandimi te ete ezali.
120 Bondimi ete Yesu, Mobikisi na biso, akoki koya epai na
biso, na mpokwa oyo? Pe soki toyembi pe nalobeli na ntina
na kotalisa elílíngí na Ye, Alingaki kosala nini soki Atelemaki
awa? Bokanisi ete Alingaki kosala ndenge Asalaki na Yoane
4, esika Amonaki mwasi na libulu ya mai, pe ayebisaki ye,
ayebaki makambo nini ezalaki na motema na ye, alimbolelaki ye
yango, pe ayebisaki ye yango? Pe ye ayebaki ete Azalaki Masiya.
Bondimi yango? [Losambo balobi: “Amen.”—N.D.E.] Bondimi
ete Yesu yangomoko, oyo—oyo azali NganganzambeMokonzi…
[Maloba mazangi na eteni ya bande.]…loboko ya Nzambe.
Bondimi ete Yesu yango moko, na mpokwa oyo, oyo atambolaki
mokolo moko…
121 Pe molongo ya mabondeli ezalaki te, kasi mwasi moko
azalaki na litangá ya makila. Amilukelaki nzela kati na bato
ebele kino asimbaki elamba na Ye, azongaki pe afandaki. Pe
Yesu abalukaki pe alobaki: “Nani auti kosimba Ngai?” Bondimi
ete Yesu azali kaka Yesu yango moko lelo? Pe mposa na ye, na
motema na ye! Bomoni, abángáki. Azongaki pe afandi. Azelaki.
Pe Yesu alobaki: “Nani asimbaki Ngai?”
122 Pe Petelo, nto—ntoma, apámelaki Ye, pe alobaki: “Nkolo, ee,
bato nyonso bazali kosimba Yo!”
123 Alobaki: “Iyo. Kasi oyo ezalaki kosimba moko ya ndenge
mosusu. Nguya ebimaki kati na Ngai. Na—Nayokaki yango.”
Pe Atambwisaki miso, na eyanganelo mobimba, kino Amonaki
mwasi yango. Pe Ayebisaki ye ete azalaki na litangá ya makila,
pe kondima na ye ebikisaki ye.
124 Ezali nde Yesu yango? [Losambo balobi: “Amen.”—N.D.E.]
Tolingi, tokoki nde komikitisa, na mpokwa oyo, mpo na
kobóngwana na koyeisa molimo na biso sika, na nzela yaMolimo
Mosantu, mpo tókoka kotika bibebú na biso, miso na biso,
pe kondima na bino ná kondima na ngai, mpo Ámitalisa na
eyanganelo mpo na kosala kati na bino, pe kosala kati na
ngai, mpo na kokokisa Liloba na Ye, ete Azali Nganganzambe
Mokonzi ya koyámbola na biso? Afandi na loboko ya mobali ya
Nzambe, mpo na kolobela biso kokokana na koyámbola na biso.
Azali pe NganganzambeMokonzi oyo akoki koyokela biso mawa
ndenge Azalaki ntango Azalaki awa na mokili, mpo na bolembu
na biso. Bondimi yango? [“Amen.”] Yesu yangomoko.
125 Bato boni awa bazali na bosenga mpo na bango moko to
mpo na moto mosusu, bamosusu kati na bino baoyo nayebi te,
moto oyo boyebi ete nayebi likambo na ye te? Nakoloba yango
boye. Nayebi likambo na bino to lilómbo na bino ata moke te.
Kasi bondimi ete Yesu azali awa mpo na kotatola Ye moko, mpo
na komimonisa polele Ye moko epai na biso, mpo Ásala kati na
biso ndenge moko Asalaki ntango Azalaki kati na Yesu Klisto.

Bondimi yango? Bótombola maboko, bino nyonso oyo boyebi ete
nayebi bino te sikawa. Bomoni? Nayebi bino te.
126 Malamu, tótala naino. Wapi tokoki kopesa bokebi makasi,
mbala ya liboso? Sikawa, bózala na limemia. Soki Akosala
yango, bokondima Ye, na motema na bino mobimba? [Losambo
balobi: “Amen.”—N.D.E.] Bomoni? Namiyoki bobele…
Nalingaki komatisa bino awa mpo na kotia bino maboko.
Nandimi te ete nakosala yango. Nandimi ete Yesu azali awa.
127 Biso, ezali te—ezali te likambo ya kolata elílíngí na Ye, kasi
kozala nde elílíngí na Ye. Wana nde Yesu oyo tolingi. Boye te?
Kozala elílíngí! Malamu.
128 Sikawa, Nkolo Nzambe, tálá litatoli monene oyo. Kasi ezali
Yo, Nkolo, nde Opesaki elaka. Sikawa, tosengeli kokóba kokende
liboso. Sikawa, likambo moko esengeli kosalema, atako tozali
na biso pe ebongiseli te. Tozali bobele mwa etongá ya babola,
ya bato ya komikitisa, oyo, mingi kati na biso, basambwisamá
na mangomba minene ya bato na mayele. Soki tókendeki,
tokokaki kolátá lokola bango te. Na sima, likambo mosusu,
soki totelemaka, pe Molimo elingaki kopambola, pe tokokaki
koloba: “Amen,” ndenge Makomi elobi, balingaki koboya biso
nampwasa. Pe mingi bakoyambama te: bamosusu kati na bango,
mpo na loposo ya nzoto na bango; bamosusu kati na bango, mpo
na bindimeli na bango; bamosusu kati na bango, mpo balingaka
Yo mingi. Pe ba—bazali na Molimo. Basili kokúfá na makambo
ya mokili, pe basilá kobótama ya sika. Kasi bazui Bomoi ya sika,
Bomoi ya mosali.
129 Kasi tosangani awa, Nkolo, na nse ya mwa motóndo oyo
Opésá biso, oyo tosepelaka na yango. Sikawa, Nkolo, tika ete
éyebana ete Ozali Klisto, ndenge moko, pe ete Moto monene
oyo tozali kolobela na ntina na Ye, Azali awa sikawa mpo na
komimonisa pe kosala bobele ndenge Asalaká ntango Azalaká
awa namokili. Sálá yango, Tata, ete bákoka komona pe kondima.
Mpo nasengi yango na Nkombo na Yesu. Amen.
130 Bondimi ete oyo osengi, bosili kozua? Kondima ezali nini?
Kondima ezali solo. Kondima ezali eloko oyo oyebi solo na yango.
Kondima ezali te eloko oyo ozali kobánza. Kondima ezali eloko
oyo oyebi, bomoni, eloko oyo utá na bomoto na yo ya kati.
131 Nakosepela ete baoyo bayebi ngai te, pe bino oyo ngai nayebi
te, kasi bozali na lilómbo to mposa moko, bótombola lisusu
maboko. Nalingi bobele kozua mwa li—likanisi na mobimba,
bato nyonso oyo bazali awa, baoyo nayebi te. Malamu. Bazali
bisika nyonso. Nalingaka te kolobela bato oyo nayebi, mpo bato
bakoloba: “Ayebi bango.” Kasi bato mingi batombolaki maboko,
baoyo nayebaki te. Sikawa, soki Nkolo Yesu akopesa yango, bino
mosusu bokondima yango na motema mobimba, pe bokoyamba
lobiko na bino pe nyonso oyo yango ekoki kozala? [Losambo
balobi: “Amen.”—N.D.E.]



22 LILOBA LILOBAMI

132 Nalombi bino, tika été—tika été, na mitema na biso,
tóbondela: “Yesu, longóla ntembe nyonso.” Ee, Yesu akoki kotia
ntembe te. Soki biso tozali na elílíngí na Ye, tozóndima. Ye
andimelakiNzambe. Ayaki kosalamokano yaNzambe. Alandaki
te makambo bato bazalaki koloba, to bato mosusu bazalaki
koloba. Ayaki kosala likambo moko, kozala mosali ya Tata na
Ye. Pe Tata na Ye afandaki kati na Ye. Biso toyaki mpo na kozala
mosali ya Nzambe. Molimo Mosantu afandi kati na biso. Tolingi
kosalela Ye.
133 Nakotiamakanisi nionso likolo namwasi moko, mwasi moko
ya—yamoindo, oyo afandi awa. Nakanisi ete atómbólakimaboko
na ye, ete ngai nayebaki ye te. Lokola na—na…Ee, bazali mibale
kuna. Malamu. Madame, moko te kati na bino mibale ayebi
ngai, to ngai nayebi ye? Soki ezali solo, bótombola maboko, ete
nayebi bino te. Bótombola maboko. Malamu. Malamu. Toyebani
te. Na Makomi, elobamaki…Ntina oyo nayebaki ete bozali…
Bozalaki bato moindo. Bomoni?
134 Mokolo moko, mwasi moko, na Biblia, na mokapo ya 4
ya Santu Yoane. Yesu ayaki pene na libulu ya mai, pe mwasi
Mosamalia moko azalaki kuna. Azalaki mwasi mo—moko ya
libota mosusu. Pe Yesu asololaki na ye, ntango moke, pe Ayebaki
likambo nini ezalaki kotungisa ye, pe Ayebisaki ye likambo na
ye. Pe ntango Ayebisaki ye likambo na ye, ye alobaki: “Misie,
namoni ete Ozali Mosakoli. Sikawa, toyebi ete ntango Masiya
akoya, Akoyebisa biso makambo oyo.” Kasi basósólaki te nani
Ye azalaki. “Ee,” alobelaki Ye, “Yo ozali nani?”

Pe Yesu alobaki: “Nazali Ye, oyo azali koloba na yo.”
135 Azongaki na engumba, esika autaki, pe alobaki: “Bóyá
komonaMoto oyo ayebisi ngaimakambo nasilá kosálá, ayebisaki
ngaimakambo na ngai yamabe. Ye azaliMasiya yango te?”
136 Bino basi bosílá kotánga yango? Na ntembe te. Santu
Yoane, mokapo ya 4. Ee, soki…Yesu azali motindo moko lobi,
lelo, pe libela. Pe metre ntuku mibale ekaboli ngai ná esika
botelemi, to, esika bofandi. Bondimi ete Yesu yango moko oyo
azali koloba katikati na biso, akoki komonisa ngai eloko nini
bolingi, kolongwa awa? Soki nayebisi bino Solo, lokola Biblia
oyo ezali solo, Akoki kosala yango. Boye te? Soki Asali yango,
bokondima yango?
137 Mwasi oyo azali na suka, oyo azali kotala ngai, na ngámbo
oyo, azali na mpasi ya mokongo, alingi kobikisama na yango.
Ezali mpenza solo. Soki ezali solo, tómbola loboko na yo,
madame kuna na suka. Yango mpenza.
138 Sikawa, bongo yo, madame. Yo pe ondimi? Nakanisi ete yo
pe olobaki ete nayebi yo te, yo oyo ofandi pembeni na ye. Ozali
na mpasi ya motó. Ozali pe na mpasi ya loposo. Soki ezali solo,
tombola loboko.

139 Sikawa, bózonga na ndako. Bino nyonso mibale bóbikisama.
Kondima na bino ebikisi bino.
140 Bondimi ete Yesu azali awa, na mpokwa oyo? [Losambo
balobi: “Amen.”—N.D.E.] Bongo bamosusu kati na bino, na
losambo? Bisika mosusu, bóndima.
141 Mwasi moko afandi awa, azali kobondela. Azali mobundi.
Nayebi ye, kasi nakoki kosala ndenge mosusu te, mpo Pole yango
etelemi likolo na ye. Ezali Elenge-mwasi Bruce. Sikawa, Elenge-
mwasi Bruce, nayebi mpasi na yo ata moke te. Obikisamaki
na cancer mokolo moko. Kasi bobele kuna na ekuke, mbala
liboso oyo natékáká, nayebisáká, namónáká yo kotelema na
ekuke wana, Molimo Mosantu ayebisaki ngai likambo moko
oyo moto moko te ayebi, bobele yo ná monganga. Ezali solo.
Boye te? Ondimi ete Akoki koyebisa ngai mpasi na yo sikawa?
Nayebi yo, kasi na—nayebi likambo na yo te. Nayebi yango
ata moke te. Mpamba te, osila kobíká na cancer. Kasi nakoki
kosala ndenge mosusu te mpo Pole etelemi likolo na yo. Bomoni?
Etelemi bobele wana.
142 Sikawa, namoni moto mosusu kotelema wana. Ezali mpo na
yo te. Ezali mpo na moto moko azali na cancer. Ezali mpenza
bongo. Na sima, namoni mwasi moko, to eloko ya ndenge wana.
Azali mosumuki, to eloko moko bongo, azali na momesano ya
komela masanga, to eloko moko bongo. Pe ozali na miswále
mibale sikawa, mpo nátiela yango maboko, mpo na—mpo na
kokangolama na bango. Ezali YANGO ELOBI NKOLO. Ezali
mpenza bongo. Sikawa, yo nde mosambisi. Ezali bongo? Soki
ezali bongo, tombola loboko.
143 Moto moko awa na sima, oyo nayebi te, tómbola loboko,
moto oyo nayebi te. Awa, ezali na…Ezali nini? Bótombola lisusu
maboko, kaka awa na litúmu. Ezali na basi minei to mitano oyo
bafandi kuna. Bondimi ete nazali mosali na Ye? Bondimi ete
oyo bozali komona, Molimo ya Nzambe nde ezali kosala yango?
Bondimi? Soki bokoki kondima.
144 Mwasi oyo afandi, oyo azali kotala ngai, alati mwa ekoti, ná
manéti, ná biloko ya matoi ya mwa pémbe. Iyo. Ezali mpo na yo
moko te. Ezali mpo na moto mosusu, pe bazali kobela makasi.
Ezali bokono ya kotanga makila na kati. Bazali na lopitalo.
Lopitalo yango ezali na New Albany. Ezali solo. YANGO ELOBI
MOLIMOMOSANTU.
145 Elenge mama oyo, otombolaki loboko na yo? Mwasi oyo,
na ngámbo oyo mosusu, oyo azali kotala ngai na ngámbo oyo,
ondimeli ngai? Ozali na mposa moko na motema na yo. Ondimi
ete Nzambe akoki komonisa ngai yango? Malamu. Ozali pe
kobondela mpo na moto mosusu. Ezali moto moko, oyo azali na
ba-cataracte na miso na ye. Azali kobanga ete miso na ye ékufa.
Ezali solo. Sikawa, soki ondimi mpo na ye, miso na ye ekokufa
te soki ondimi yango.

146 Mwasi oyo azali na sima mpenza, kuna na suka, kuna na
sima ya mwasi oyo atómbolaki loboko na ye. Ozali na bokono
ya ba-nerf. Ezali solo. Ba-nerf na yo yango ezali kotungisa yo
na mongóngo. Ezali solo. Boye te? Na bongo, tómbola maboko,
soki makambo yango ezali bongo. Nazali kolobela bino basi oyo
bozali kuna. Malamu.
147 Likambo nini na mwasi oyo alandi, kuna? Yo pe otómbolaki
loboko, ndeko mwasi, oyo kuna? Tómbola loboko, mobange
oyo wana…Malamu. Ozali na mingai-na-makolo, pe olingi
bábondela mpo na yango. Ezali solo. Boye te? Tómbola loboko.
Ondimi?
148 Moto moko—moto moko na suka ya losambo, ndimá, zalá na
kondima.
149 Namoni mwasi moko azali kotala ngai sémba, azali kotala
katikati na basi mibale awa. Atii mosapi na monoko na ye.
Asengeli koleka na lipaso ya appendicite. Ezali mpenza bongo.
Soki ezali bongo, tómbola loboko, madame. Yewana.
150 Bondimi? [Losambo balobi: “Amen.”—N.D.E.] Ezali nini?
Ezali Yesu Klisto, Mwana na Nzambe. Bondimi na motema na
bino mobimba? [“Amen.”]

Sikawa, zelá miniti moke, ndeko mwasi.
Kozala lokola Yesu, kozala lokola Yesu,
Na mokili, nalingi kozala lokola Ye;
Na mobembo mobimba ya bomoi, na mokili
kino na Nkembo

Nasengi bobele ete názala lokola Ye.
151 Sikawa, bozali komona ndenge lingomba ya lelo ekufi
na mpongi. Eloko nini ekomaki na mikolo ya Nkolo Yesu,
ntango yango esalemaki? Mwasi yango asepelaki mingi mpenza,
abwákaki mbeki ya mai wana, pe akendeki na engumba.
Alobaki: “Masiya azali awa!” Kasi lelo, iyo, naino bomipesi
ndenge esengeli te, na etumbelo, mpo na koyamba Mbotama
ya sika. Eloko moko ezali kotambola malamu te esika moko.
Yango ekotondisa esika oyo awa naMolimoMosantu, ekobandisa
kolamuka, kotalisama ya Yesu Klisto, elílíngí na Ye ekokokana
awa, kosala misala kati na bato, mpo na kosala yango. Likambo
nini? Elokomoko ezali kozánga. Tosengeli na kolamuka.
152 Bato boni lisusu bazali na bokono? Bótombola maboko,
baoyo bazali na bokono pe na bosenga.
153 Bótiana maboko kati na bino. Tóbondela. Nokinoki sikawa,
bótia maboko bamoko na bamosusu, bómilengele mpo na kozua
lobiko na bino ya nzoto. Soki bondimi na motema mobimba,
bokoki kobikisama sika-sikawa.
154 Nakamwaki mingi. Tozalaki kosolola na ntina na mwasi
moko, na mbotama. Nayambá naino te, na bomoi na ngai, mwasi
moko, ndenge nayebi, oyo asilá koyá na etumbelo, na mposa ya

kozua mwana…Likambo nini esalemi? Soki nakoki komona ye,
pe komona likambo yango kosalema,mposa na yemakasimpo na
eloko esengeli, nakoloba na ye: “Madame, ozali kolukamwana.”

Mwasi yango: “Iyo, Ndeko Branham.”
155 Nayebi mwasi moko, na mibu ntuku minei na libwa, asili
kozuamwanamoke yamobali sikawa. Na bomoi na yemobimba,
afandaki na mobali yango kobanda, ee, kobanda ntango azalaki
na mibu pene na zomi na motoba. Azali na mibu ntuku minei
na libwa, pe mobali azali na mibu koleka ntuku mitano. Bobele
ntango nalobaki: “YANGO ELOBI NKOLO. Ezali solo, okozua
mwana yango.” Azongaki na ndako pe asombaki bilamba mpo
na mwana yango. Sima na mibu misato, wana akómaki na mibu
ntuku mitano na mibale, abotaki mwana-mobali oyo alingaki
mpenza kozua. Mpo na nini? Ntango ayokaki yango kolobama,
ayebaki ete ekosalema. Esalaki nini? Etiaki ye na lolenge oyo
esengeli. Soki oyo…Molimo Mosantu azali malamu mingi mpo
na koya koyebisa bato makambo oyo. Soki eko…Soki bozui
lolenge oyo esengeli sikawa, lobiko na nzoto esíli kosalema.
156 E Nkolo, Ozali Nzambe, pe Ozali Nzambe mpo na libela.
Pe tozali—tozali mpenza na esengo ya koyeba ete Olakaki ete
Okozala na batomoke, ntango Okoyá namokili. Ata ndenge nini,
ekozala na bato oyo bakomilengele. Toyebi ete ezalaka na moko
na zomi oyo moto apésaka na Nzambe. Pe ezali na moko na zomi
kati na bato. Ntango mosusu, mbala mosusu tokoki koloba ete
moko likolo na zomi, ya mbuma nyonso ekobukama na mokili,
kati na bileko, ekozala Baponami oyo basíli kobengama.
157 E Tata, tobondeli, wana tozali kosala mosala awa, biso
nyonso elongo, koluka-luka na engumba mobimba, komeka
kokotisa basumuki, komeka kosala likambo moko mpo na
Bokonzi na Nzambe. Tokendeke na engumba, tomonaka kotiola
ya bato. Tomonaka yango. Pe lokola Lóta, na Sodóma,
etungisaka milimo na biso mokolo na mokolo, komona basi
komela makáyá pe—pe komibenga Baklisto, pe komela masanga,
kosála biyenga, pe koláta bilambá ya nsoni. Pe—pe mibali na
mposa mabé ya kolula. Pe, oh, lisumu ya Sodóma! Mitema na
biso ezali koyokisamamawa kati na biso, Nkolo.
158 Oh, ndenge kondima ekiti mingi ezali kokamwisa te, ntango
bato bakómi bongo, kozánga Makila ya Yesu. Yango nde
ekobulisa bomoto na bango ya kati pe ekopelisa móto kati na
bango mpo na Nzambe, kasi bakoyamba yango te. Pe mwa ba-
mission na matúmu, bazali kobeta ba-ndúndú ná ba-mbonda,
bazali na matúmu na bango, pe bazali kotiola biso, ndenge tozali
kokotisa ba-santu ya Nzambe na bomoi.
159 Oh, totondi Yo mingi, Tata, mpo na mosándá, esika moko,
oyo Nsango-malamu ekoteyama, pe ekokómela bato. Sálá yango,
Nkolo, sikawa, wana tozali kobondela, pe toyebi ete Molimo

Mosantu na Yo ya nkembo pe Baanje batelemi—batelemi na
bisika na bango, awa, na losambo oyo.

E Nzambe, limbisa masumu nyonso.
160 Babéli bazali awa, na mpokwa oyo. Bazali mpenza mingi.
Omitalisaki ete Ozali awa, Nkolo, na nzela na basali na Yo.
Mingi kati na baoyo bazali kuna, bazalaki kosembola maboko,
kobénga pe kobénda. Pe, Nkolo, Oyebi ete—ete bobele Yo nde
Okoki kopesa nzela ete ésalema. Ozali Nzambe, pe Nzambe
bobele moko, pe Okosala yango na ntina mpenza oyo Olakaki
ete Okosala yango. Pe ezali elembo ya suka mpo na mangomba,
ndenge Olobaki. Ntango ya suka yango oyo.
161 Na bongo, Otunaki motuna oyo: “Nakokuta kondima ntango
Nakoyá namokili?” Otunaki ata moke te: “Nakokuta bandimi ya
lingomba? Nakokuta bindimeli? Nakokuta bosémbo?” Olobaki:
“Nakokuta kondima ntango Nakoyá namokili?”
162 Nkolo, tika ete babeli oyo bákangola kondima na bango,
bákabwana na mobúlungano, ná ntembe pe kobánga. Tika ete
kondima na bango ékangolama sika-sikawa. Pe soki bakangoli
kondima na bango, bokono esengeli kotika bango, zábolo
akolemba kosimba, pe Nguya ya Nzambe na-Nguya-nyonso
ekosikola bango. Tika ete Molimo Mosantu ésopana na motema
nyonso, ébatisa molimo nyonso, ébikisa nzoto nyonso oyo ezali
Liboso na Nzambe. Sálá yango, Nkolo.
163 Mpo na yango nasengi, ete zábolo átika moto nyonso oyo
azali kotungisama awa, na mpokwa oyo. Na Nkombo na Yesu
Klisto, Satana, longóla mabóko na yo na bato oyo. Lokola mosali
na Nzambe, nabeleli mpo na bango, pe nasengi mawa mpo na
bango. Amen.
164 Bato boni bandimi na motema mobimba sikawa, ná nyonso
oyo ezali kati na bino, ete Yesu Klisto Azali komitalisa na mokili
lelo, kati-kati na libota na Ye? Bolingi Ye? [Losambo balobi:
“Amen.”—N.D.E.]
165 Boye tóyemba loyembo ya kala oyo elongo, Nalingi Ye.
“Nalingi Ye mpo Alingaki ngai liboso.” Biso nyonso elongo,
wana totelemi sikawa. Biso nyonso sikawa, biso nyonso elongo.
Bato boni bayebi yango? Bótombola maboko. Nalingi Ye.
Tókumbamela Ye sikawa.
166 Babeli nyonso, bato na mawa nyonso, bótelema sikawa,
bóyamba lobiko na bino ya nzoto. Nandimi, pe na motema na
ngai mobimba. Soki bokoki bobele kotika kondima na bino
kokende liboso, sika-sikawa! Klisto ya Nzambe, Oyo azali awa,
asengeli…Azali kosala nini? Kokómisa biso bilílíngí na Ye.
Bomoni? Molimo na Ye ezali awa, Azali mpenza komitalisa
na bino.
167 Sikawa, boyebi ete ezali ngai te. Ngai nayebi bato wana te,
soki bazalaki ba-nani, baoyo batombolakimaboko. Batombolaki

maboko, ete bayebaki ngai te. Ngai pe natombolaki maboko, ete
nayebaki bango te. Kasi Nzambe ayebi bango. Ezali nini?
168 Klisto nde Azali komitalisa. Etali kondima na bino, mpo na
kondima yango. Ezali kondima na ngai na mosala ya koteya, oyo
Ye atatolaki yango na ngai na nzela ya Mwanje; oyo bomonaka
fotó na Ye, oyo etiámá na ndako ya ntóki ya basámbeli, pe kuna,
Etalisami na mokili mobimba, Eyebani, Likonzi na Móto oyo
ekambaki bana ya Yisalaele.
169 Ntango Ekómaki nzoto, Ezalaki na lolenge oyo ebéngamaki
Mwana na Nzambe. Alobaki: “Nauti na Nzambe pe Nazongaki
na Nzambe, Nakozonga na Nzambe.”
170 Sima na kufa na Ye, kokundama pe lisekwa, Polo akutanaki
na Ye, na nzela ya Damaseke, na lolenge ya Likonzi naMóto, kati
na Pole oyo ezimisaki miso na ye. Polo alobaki: “Yo ozali Nani,
Nkolo?”
171 Alobaki: “Ngai nazali Yesu. Ekozala mpasi mpo na yo
kotélemela makonga.”
172 Yesu alobaki: “Etikali moke, pe mokili,” kosmos, molongo ya
mokili, bandimi ya lingomba, pe bongo na bongo, “bakomona
Ngai lisusu te, kasi bino bokomona Ngai. Mpamba te Ngai,”
pronom personel, “Ngai, bobele Yesu moko wana, nakozala
elongo na bino, ata kati na bino, kino na suka ya mokili. Pe
misala mizali Ngai kosala, bino pe bokosala yango. Bokosala
mingi koleka oyo, mpo Nakei epai ya Tata na Ngai.” Amen.
Oh, la la!

Nalingi Ye, nalingi Ye
Mpo Alingaki ngai liboso
Pe Asombaki lobiko na ngai
Likolo na Ekulusu.

173 Oh, wana tozali koyemba yango lisusu, nalingi ete ba-
Metodiste, ná ba-Batiste, ná ba-Pantekotiste, ná ba-Nazaréen,
ná ba-Pèlerin de la Sainteté, ná lingomba ya Nzambe, biso
nyonso, bino nyonso elongo, nalingi ete bópesana mbote ya
loboko ná moto oyo azali liboso na yo, sima na yo, pe pembeni na
yo, wana tozali kosala yango sikawa. Biso nyonso elongo.

Na…
Nzambe ápambola yo, ndeko, mokengeli.

…lingi Ye
Mpo Alingaki ngai liboso
Pe Asombaki lobiko na ngai
Likolo na Ekulusu.

174 Sikawa, oyo nde molongo ya lisekwa: “Biso baoyo tozali na
bomoi pe totikali, tokoleka liboso na baoyo bakufi te, mpamba
te kelelo ya Nzambe ekoyula pe bakufi kati na Klisto bakosekwa
liboso. Biso baoyo tozali na bomoi pe totikali, tokonétolama
elongo na bango, tokokutana biso ná bango liboso tókutana

na Ye. Tokokutana biso ná bango liboso tókutana na Ye,
tokonétolama elongo ná Ye, elongo ná bango, mpo na kokutana
na Nkolo na mipepe, biso nyonso elongo.”
175 Sikawa tosili kokutana, tosili kopesana mbote ya loboko,
sikawa tópesa Ye mbote.

Nalingi Ye, nalingi Ye
Mpo Alingaki ngai liboso
Pe Asombaki lobiko na ngai
Likolo na Ekulusu.

Malembe-malembe.
176 Elenge mwasi moko auti kobima na molongo, mbala moko
ayei kofukama na etumbelo, kolela na péma ná mai ya miso.
Ekoki kozala na bamosusu awa, baoyo bayoki kondimisama
yango moko, baoyo balingi kofukama elongo na ye? Tokosepela
ete bóyá kozua esika moko awa. Nzambe ápámbola yo, ndeko
mobali. Motomosusu akoki koya awa liboso? Ezali malamu.

Na…(Bongola ngai, Nkolo, pe bongisa ngai.)
Na…

Kitá na ndako ya Moyemi-mbéki. Moto mosusu akoki koya
kozua esika?

…mpo Alingaki ngai liboso
Pe Asombaki lobiko na ngai
Likolo na Ekulusu.

Oh, Azali malamu, boye te? [Losambo balobi: “Amen.”—
N.D.E.]
177 Nkolo mopámbolami, Yo oyebi elenge mwasi oyo. Ngai te.
Kasi eloko moko ya ndenge mosusu eutaki kosimba ye, kino
ayaki longwa na kati ya eyanganelo, kozánga kondimisama
na moto moko. Ezalaki Yo, Nkolo. Asili kofukama awa na
etumbelo, wana balingami pembeni na ye bazingi ye na maboko
na bango. Nazali kosengela ye mawa, bokambami, pe makasi ya
molimo. Tika ete ésalema, Nkolo. Esíli kokomama, sikawa tika
ete ésalema, mpo “Okoboya kopesa eloko malamu soko moke te
na baoyo bazali kotambola alimá liboso na Yo. Bilaka na Yo ezali
iyo pe amen, na baoyo nyonso bakolinga Yo pe bakolandaYo.”
178 Tika ete elenge mwasi oyo áyeba yango, libela, na mpokwa
oyo, ete ezali na eloko moko te na Likolo mobimba, oyo elakámá
na Liloba na Nzambe, kozánga ete Nzambe ázala na mposa
makasi koleka ya kosopa yango na motema na ye na ntango
oyo. Tika ete eteni oyo esengeli épesamela ye, wana afukami na
etumbelo. Tika ete MolimoMosantu ápesa ye makambo oyo ezali
mposa na motema na ye. Sálá yango, Nkolo, mpo tosengi yango
na Nkombo na Yesu.

…Alingaki ngai liboso
Pe Asombaki lobiko na ngai
Likolo…

[NdekoBranham azali kosolola námotomoko—N.D.E.]
179 Nzambe molingami, tika ete mposa ya mwasi oyo épesamela
ye, mpo na molingami na ye oyo alingaki mingi mpenza. Tika ete
Molimo Mosantu ya nkembo ásala mosala yango, oyo bobele Ye
nde akoki kosala yango sikawa. Totiki yango nyonso na maboko
na Yo; tobondeli ete…Boboto na Yo ezali malamu koleka bomoi.
Dawidi alobaki bongo. “Mpamba te boboto na Yo mpo na ngai
ezali malamu koleka bomoi, bibebú na ngai ekosánzola Yo.” Pésa
ye mposa ya motema na ye, Nkolo.
180 Wana losambo oyo, ná ngai, mosali na Yo, toko…ná basali
mosusu oyo bazali na losambo oyo, na bosémbo, tosengi mpo na
lilómbo na ye. NaNkombo na Yesu Klisto. Amen.

Tosengi yango, ndekomwasi. Pambolamá.
181 Sikawa, wana bato oyo bazali komibulisa, komipesa bango
moko, komibulisa na Nkolo, wanaMolimo na Ye ezali kotambola
kati na losambo, nakolinga ete tófanda kimia mwa moke.
Mokengeli azali kotala makambo na bango na etumbelo. Tózala
na mabondeli, bobele mpo na ntango moke sikawa. Azali koya.
Pe biso, sikawa, tóyemba. Azali kosolola námotomokomoko.
182 Tógumbamitó, bongo tózala namabondeli. [Ndeko Branham
abandi koyemba na nse yamongongoNalingi Ye—N.D.E.]

Pe Asombi lobiko na ngai
Likolo na Ekulusu.
Nalingi Ye, nalingi Ye
Mpo Alingaki ngai liboso
Pe Asombaki lobiko na ngai
Likolo na Ekulusu.
Nakoki, nalingi, nandimi mpenza;
Nakoki, nalingi, nandimi mpenza;
Nakoki, nalingi, nandimi mpenza
Ete Yesu abikisi ngai sikawa.
Nakoki, nalingi, nandimi mpenza;
Nakoki, nalingi, nandimi mpenza;
Nakoki, nalingi, nandimi mpenza
Ete Yesu abikisi ngai sikawa.
Nakozua Ye na Liloba na Ye,
Nakozua Ye na Liloba na Ye.
Apesi ngai lobiko ofelé
Pe Nakozua Ye na Liloba na Ye.
Nakoki, nalingi, nandimi…

183 Tálá awa, elenge mobali. Olingi kotambola pene koleka ná
Nzambe? Ondimi ete Akopesa yo yango? [Ndeko mobali alobi:
“Iyo.”—N.D.E.] Soki okondima na motema mobimba, okoki
kozua yango. Omoni? Ondimi yango? [“Iyo, misie. Nandimi.”]
Oyambi yango? [“Iyo, misie.”]

…nandimi ete Yesu abikisi ngai sikawa.
184 Bato nyonso balingi Ye, bótómbola maboko. Bóloba:
“Nalingi Ye, ná—ná nyonso oyo ezali kati na ngai.” Azali malamu
mingi, boye te? Wana togumbi mitó, na libondeli ya kosukisa…
Bókanisa liyangani ya lobi nampokwa.Nakotuna bino, soki…
185 Soki bolingi sikawa, noki-noki mpenza, moko na moko na
bino, baoyo botómbolaki loboko mpo na lobiko ya molimo,
mpo na kotambola pene koleka, bóndima ete bozui yango. Soki
bokoki komiyoka bongo te, bozua mwana ya kobókolo. Bomoni?
Kóba koloba ete ozali na yango, kino ekokóma likambo ya
soló-soló.
186 Bino baoyo boyambaki lobiko na nzoto, pe bomoni bokeseni
moko te; bolobi: “Kondima na—na ngai ekoki mpenza te mpo na
kolongola yango sikawa, Ndeko Branham.”
187 Landá nzela ya ko-adopté mwana. Kóba koloba: “Nkolo,
nabikisami. Nandimi yango.” Ekokokisama. Ekotia yo na lolenge
ya malamu, omoni, na bongo, kondima na yo ekozala malamu.
Ekozua yango. Ndima yango bobele namotemamobimba.
188 Sikawa, lobi na mpokwa, mayangani ekobanda na ngonga
ya nsambo na ndambo, ntango ya momesano, lobi na mpokwa,
pe na mpokwa nyonso na mpóso oyo. Bóya koyóka Ndeko
Neville ná batei mosusu oyo, pe biso nyonso, elongo, baoyo tozali
koluka komema kolamuka. Nzambe ápámbola bino. Biso tokoki
komema yango te. Bino nde bosengeli ko—bosengeli komema
yango elongo na biso, na nzela na mabondeli, na koya, na bozali
na bino awa. Nzambe ázala na bino.
189 Sikawa, nakolinga, bobele ntango ya kobima, noki-noki
mpenza, ete…libanda na losambo. Tokozala na ndambo ya
ngonga awa ya koyekola molúlú ya libala. Pe bato mosusu bazali
kosala mosala. Pe tokogumba mitó.
190 Pe nakanisi ete nayokaki Ndeko Junie Jackson kuna na
eyanganelo. Ndeko Junior, ozali awa na mpokwa oyo? Ndeko oyo
auti na New Albany, ya lingomba Metodiste. Malamu. Ndeko
Jackson, okolinga kosukisa liyangani na libondeli?

[Ndeko Jackson abandi kobondela. Maloba mazangi na
bande—N.D.E.]
191 Bino baoyo bosengeli kozala na molúlú ya libala, bóyá awa
liboso noki-noki sikawa. Nkolo ápámbola bino. Tokomona bino
lobi na mpokwa.

Mwana na mawa pe bolozi;
Ekopesa yo esengo pe libondisi. 

